
АBSTRAKT

Përgatitja e këtij raporti është rezultat i projektit “Së 
bashku për gazetari më cilësore lokale”, implementuar nga 
Qendra për Zhvillimin e Mediave të Komuniteve (MEDIUM) 
Gostivar, në partneritet me Institutin për të Drejtat e Njeriut 
(IDNJ) Shkup. Mbështetet në kuadër të Programit IPA 2020 
të BE-së për Sundimin e Ligjit - “Mbështetje nga BE-ja për 
forcimin e të drejtave të gazetarëve” dhe financohet nga 
Komisioni Evropian.

Në këtë raport, problemet, sfidat dhe pengesat në 
funksionimin e mediave lokale/rajonale janë detektuar në 
kontekst zhvillimit të përshpejtuar tekniko-teknologjik, 
veçanërisht pas shfaqjes së internetit. Problemet financiare, 
kuadrovike dhe teknike e bëjnë të pamundur që mediat 
lokale të kenë një zhvillim të qëndrueshëm, nëpërmjet të cilit 
do të përmbushnin misionin e tyre për informim cilësor dhe 
në kohë të publikut për tema dhe ngjarje me interes lokal apo 
rajonal. Nëpërmjet një metodologjie të kombinuar kualitative 
dhe kuantitative, ky punim synon të arrijë rezultate të 
besueshme që do të pasqyrojnë me besueshmëri gjendjen 
reale të funksionimit të mediave në rajonin perëndimor të 
vendit. Gjithashtu, ofrohen disa zgjidhje të mundshme që do 
të ishin një përgjigje e përshtatshme për situatën aktuale të 
mediave lokale, si subvencionet nga shteti apo nga vendet e 
jashtme. Bashkëpunimi i mundshëm me sektorin joqeveritar 
shihet si një nga mënyrat për të përmirësuar cilësinë e 
produkteve mediatike, por edhe si zgjidhje për disa nga 
vështirësitë financiare me të cilat përballen mediat lokale 
dhe ato rajonale.   

1  North Macedonia 2022 Report (2023), European Commission, available at: https://neighbourhood-enlargement.ec.europa.eu/system/files/2022-10/North%20
Macedonia%20Report%202022.pdf

Liria e medias dhe pluralizmi janë parakushte të 
rëndësishme që mundësojnë lirinë e fjalës dhe mendimit 
në çdo vend me sistem politik të zhvilluar demokratik dhe 
vlera të larta. Pluralizmi në media nënkupton jo vetëm 
përmbajtje, qëndrime, opinione dhe qasje të ndryshme, 
por edhe media të ndryshme për sa i përket shtrirjes apo 
mbulimit gjeografik. Nëse mediat kombëtare fokusohen 
më së shumti në tema dhe ngjarje me interes kombëtar, 
mediat lokale dhe rajonale i trajtojnë dukuritë nga 
këndvështrimi i interesit të konsumatorëve mediatikë 
brenda territorit gjeografik që mbulojnë. Prandaj, mediat 
lokale dhe rajonale janë të rëndësishme për zhvillimin 
demokratik të çdo vendi, veçanërisht kur bëhet fjalë 
për informimin dhe trajtimin e temave dhe ngjarjeve me 
karakter lokal apo rajonal.

Pluralizmi mediatik në Republikën e Maqedonisë së 
Veriut, që nga fillimi i transformimit demokratik të sferës 
mediatike, ka qenë realitet edhe në aspektin e përcaktimit 
ligjor të pozitës së tij në sistemin e përgjithshëm 
informativ. Problematika e mediave pa hezitim është 
përfshirë në nivel të legjislacionit të medias, por edhe në 
nivel të dokumenteve të zhvillimit të politikave mediatike 
dhe strategjive mediatike të të gjitha qeverive të 
vendit. Përfshirja e këtij problemi prapëseprapë ka qenë 
margjinale, për çka kanë dalë zgjidhje konkrete jo të plota 
dhe jo aq të qarta, veçanërisht parë nga aspekti i akteve 
ligjore dhe nënligjore.

Obligim i vendit tonë, si dhe i vendeve të tjera që 
po kalojnë në faza të ndryshme të procesit aderues 
integrativ në BE, është pozita juridike e mediave lokale 
dhe rajonale, gjëgjësisht informimi lokal. Progresi 
në këtë fushë të detyrimeve të përmbushura apo të 

papërmbushura evaluohet dhe prezantohet në të gjitha 
raportet e Komisionit Evropian (KE) për progresin e vendit 
tonë.1 Analizat dhe rekomandimet e institucioneve 
ndërkombëtare tregojnë se në Republikën e Maqedonisë 
së Veriut janë bërë përpjekje efektive në rrumbullakimin 
e reformës mediatike, me një sërë ligjesh për mediat dhe 
harmonizimin e tyre me rekomandimet dhe standardet 
e legjislacionit evropian për media. Rekomandimet 
e Këshillit të Evropës, në kuadër të Deklaratës CM/
Rec(2018)1 të miratuar më 7 mars 2018, trajtojnë 
pluralizmin mediatik nga këndvështrimi i funksionimit të 
mediave lokale dhe rajonale. Në pikën 3 të Preambulës së 
kësaj Deklarate, thuhet: “Llojet e ndryshme të mediave, së 
bashku me zhanre ose forma të ndryshme të përmbajtjes 
redaktuese ose programimit, kontribuojnë në diversitetin 
e përmbajtjes. Megjithëse përmbajtja që fokusohet 
në lajme dhe ngjarje aktuale është e një rëndësie të 
drejtpërdrejtë për nxitjen e një shoqërie të informuar, 
zhanret e tjera janë gjithashtu shumë të rëndësishme, 
për shembull ato edukative, argëtuese, përmbajtje të 
destinuara për grupe specifike të synuara në shoqëri, 
përmbajtje lokale dhe përmbajtje të destinuara për grupet 
vulnerabël siç janë minoritetet apo personat me nevoja 
të veçanta. Përveç monitorimit të pavarur të situatave të 
pluralizmit mediatik, nga shtetet kërkohet të inkurajojnë 
dhe mbështesin krijimin dhe funksionimin e mediave 
të komunitetve pakicë, mediave rajonale, lokale dhe 
jofitimprurëse, duke përfshirë sigurimin e mekanizmave 
financiarë për të inkurajuar zhvillimin e tyre. Media të 
tilla të pavarura, sipas Këshillit të Evropës, u mundësojnë 
komuniteteve dhe individëve që të dëgjohet zëri i tyre 
për tema të rëndësishme për nevojat dhe interesat e tyre. 
Në këtë mënyrë, ato bëhen një instrument i rëndësishëm 

për trajtimin e çështjeve që nuk janë të përfaqësuara 
në mediat kryesore, si mënyrë për të lehtësuar dhe 
inkurajuar përfshirjen në procesin participativ të dialogut 
me komunitetet në nivel rajonal dhe lokal.2

Duke u nisur nga rëndësia e lartpërmendur e 
mediave lokale për proceset demokratike, ky raport 
përshkruan gjendjen aktuale të mediave lokale nga 
komunat e projektit Gostivar, Tetovë, Kumanovë, Shuto 
Orizarë, Dibër, Kërçovë, Strugë dhe Ohër, janë detektuar 
problemet dhe sfidat e tyre dhe janë ofruar zgjidhje të 
mundshme për mbijetesën dhe zhvillimin e qëndrueshëm 
të tyre.

2  Recommendation CM/Rec(2018)1 of the Committee of Ministers to member States on media pluralism and transparency of media ownership, i qasshëm në: Result details 
(coe.int) 

1. KORNIZA LIGJORE

3 Ligji për media (2023), MSHIA, mund ta gjeni në: https://www.mioa.gov.mk/sites/default/files/pbl_files/documents/legislation/Zakon_za%20_mediumi_
konsolidiran_15102015.pdf 

4 Ibid
5 Kushtetuta e Republikës së Maqedonisë së Veriut (2023), e gjeni në: http://www.sobranie.mk/WBStorage/Files/UstavnaRmizmeni.pdf
6 Ligji pë media(2023), ASHMAA, e gjeni në: https://avmu.mk/%D0%B7%D0%B0%D0%BA%D0%BE%D0%BD-%D0%B7%D0%B0-%D0%BC%D0%B5%D0%B4%D0%B8%D1

%83%D0%BC%D0%B8
7 Kodi Zgjedhor (2023), Kuvendi i RMV-së, e gjeni në: https://www.sobranie.mk/content/Избори/ИЗБОРЕН%20ЗАКОНИК%20-%20ПРЕЧИСТЕН%20ТЕКСТ_%20МАЈ%20

2016.pdf
8 Kodi i gazetarëve të Republikës së Maqedonisë së Veriut (2023), SHGM, e gjeni në: https://znm.org.mk/kodeks-na-novinarite-na-makedonija/
9 Këshilli i Nderit pranë SHGM-së (2023), SHGM-së, e gjeni në: https://znm.org.mk/sovet-na-chest/
10 Këshilli për Etikë në Media në Maqedoni (KЕММ) (2023), KЕММ, e gjeni në: https://www.semm.mk/

Masmediat tradicionale siç janë televizioni, radioja 
dhe mediat e shkruara, janë rregulluar me Ligjin për 
Media të miratuar në vitin 2013 dhe të ndryshuar e 
plotësuar në vitin 20143. Ligji përmban parimet dhe 
kushtet bazë që duhet të plotësohen nga ana e editorëve 
të mediave të përcaktuara gjatë kryerjes së veprimtarisë, 
duke nënvizuar se me atë nuk redaktohen përmbajtjet që 
publikohen në media dhe se asnjë dispozitë e këtij ligji 
nuk mund të interpretohet në një mënyrë që do të thotë 
rregullim i përmbajtjes.

Masmediat tradicionale siç janë televizioni, radioja 
dhe mediat e shkruara, janë rregulluar me Ligjin për 
Media të miratuar në vitin 2013 dhe të ndryshuar e 
plotësuar në vitin 2014. Ligji përmban parimet dhe 
kushtet bazë që duhet të plotësohen nga ana e editorëve 
të mediave të përcaktuara gjatë kryerjes së veprimtarisë, 
duke nënvizuar se me atë nuk redaktohen përmbajtjet që 
publikohen në media dhe se asnjë dispozitë e këtij ligji 
nuk mund të interpretohet në një mënyrë që do të thotë 
rregullim i përmbajtjes4.

Republika e Maqedonisë së Veriut ka miratuar 
kornizën ligjore për pavarësinë e mediave. Kushtetuta e 
Republikës së Maqedonisë në mënyrë të qartë përcakton 
dhe garanton liritë dhe të drejtat themelore në fushën e 
informimit publik. Neni 16 i Kushtetutës, ndër të tjera, 
garanton lirinë e besimit, ndërgjegjes, mendimit dhe 
shprehjes publike të mendimit5. Ligji për Media, nga 
ana tjetër, në disa nene garanton lirinë e shprehjes, 
informimit, investigimit dhe publikimit, por në detaje 
është përcaktuar në nenin 3 të Ligjit6.

Përfaqësimi i mediave gjatë zgjedhjeve dhe fushatave 
zgjedhore është i rregulluar edhe me Kodin Zgjedhor të 
Republikës së Maqedonisë i miratuar më 29 mars 2006 
dhe i ndryshuar e i plotësuar në shkurt 2014. Nenet 76, 
77 dhe 78 përcaktojnë rregullat dhe mënyrën e raportimit, 
reklamimit dhe mbulimit të fushatës zgjedhore nga 
mediat.7

Përveç rregullativës ligjore, në Republikën e 
Maqedonisë së Veriut8 ekziston akt vetërregullues me 
të cilin përcaktohen parimet e sjelljes dhe standardet 
profesionale të gazetarëve. Ky është Kodi i Shoqatës së 
Gazetarëve të Maqedonisë, Këshilli i Nderit pranë SHGM-
së9 dhe Këshillit për Etikën e Mediave në Maqedoni.10

2. ANALIZA DYTËSORE 

11  Studimi “Televizionet lokale dhe rajonale të Republikës së Maqedonisë“ (2023), ASHMAA, 2018, e gjeni në: https://avmu.mk/wp-content/uploads/2018/11/Сту-
дија-за-утврдување-на-состојбите-на-регионалниот-и-локалниот-ТВ-пазар....pdf

12  Analiza: Mekanizma për subvencionimin e mediumeve dhe gazetarisë në Maqedoni dhe në shtetet Evropiane (2023), IМM, 2018, e gjeni në: https://mim.org.mk/mk/
istrazhuvanja/1125-analizata-mehanizmi-za-subvencioniranje-na-mediumite-i-na-novinarstvoto-vo-makedonija-i-vo-evropskite-zemji

13  Recommendation CM/Rec(2018)1[1] of the Committee of Ministers to member States on media pluralism and transparency of media ownership (2023), Këshilli i 
Evropës, e gjeni në: https://www.coe.int/en/web/freedom-expression/adopted-texts/-/asset_publisher/m4TQxjmx4mYl/content/recommendation-cm-rec-2018-1-1-of-
the-committee-of-ministers-to-member-states-on-media-pluralism-and-transparency-of-media-ownership

Problemi i informimit lokal është trajtuar, vëzhguar 
dhe analizuar në mënyrë të kënaqshme nga institucionet 
kompetente dhe organizatat joqeveritare. Nga raportet 
e tyre, deri në një shkallë, dalin pasqyra dhe konstatime 
objektive për gjendjen në këtë sektor mediatik, pra 
mediat lokale dhe rajonale, për progresin apo dobësitë 
që trajtohen si pjesë e problemeve të përgjithshme në 
sistemin mediatik.

Janë bërë opinione profesionale të ekspertëve mbi 
problemet dhe analiza specifike nga praktika, janë 
formuluar një numër i madh rekomandimesh, por gjendjet 
kanë lëvizur shumë pak drejt qëndrueshmërisë stabile 
dhe zhvillimit të mediave lokale, me theks në mediat 
elektronike që rregullohen me Ligjin për shërbimet e 
mediave audio dhe audiovizive.

Si një rrugëdalje optimale nga kjo krizë sistematike 
e mediave lokale, në raportet dhe analizat e deritashme 
propozohet reformë sistematike e qëndrueshme dhe 
koherente në pjesën strukturore të sistemit mediatik, ku 
mediat lokale dhe rajonale do të ishin segmenti i tretë i 
barabartë, së bashku me sistemin publik dhe komercial. 
Nga kjo do të rezultonte domosdoshmëria juridike për një 
ligj të veçantë për sektorin e kësaj sfere mediatike, një 
fond i posaçëm për mbështetje dhe zhvillim, një status 
proporcional në agjencitë dhe organet rregullatore etj.

Në nëntor 2018, ASHMAA ka hartuar një studim të 
titulluar “Televizionet rajonale dhe lokale në Republikën 
e Maqedonisë”11 në të cilin u konstatua nevoja për 
marrjen e masave për mbështetjen e këtyre televizioneve. 

Konstatime të tilla dolën edhe nga intervistat e thella 
me përfaqësues të televizioneve ne nivel shtetëror dhe 
radiostacionet. Nevoja për futjen e masave të caktuara 
për mbështetjen e mediave, konfirmohet edhe në 
analizën “Mekanizmat për subvencionimin e mediave 
dhe gazetarisë në Maqedoni dhe në vendet evropiane”, 
e përgatitur nga Instituti Maqedonas për Media (IMM)12. 
Rekomandimet nga kjo analizë janë bazë e mirë për fillimin 
e procesit të zhvillimit të strategjisë dhe mekanizmave 
për mbështetjen e mediave në Republikën e Maqedonisë 
së Veriut. 

Ekzistenca e llojeve të ndryshme të mediave dhe 
zhanreve apo formave të ndryshme të përmbajtjeve 
ose programeve redaktuese për të ofruar diversitet 
të përmbajtjeve, është një segment i rëndësishëm për 
pluralizmin mediatik. Kjo është sublimuar saktësisht 
në Rekomandimin CM/Rec(2018)1 mbi pluralizmin në 
media dhe transparencën e pronësisë mediatike që 
Këshilli i Evropës e miratoi në mars të vitit 2018. Në këtë 
dokument potencohet rëndësia e ekzistimit të serviseve 
programore me formate të llojllojshme dhe ekzistenca e 
programeve me zhanre të ndryshme, si dhe përmbajtje 
të dedikuara për pjesë të caktuara të shoqërisë, siç janë 
përmbajtjet lokale dhe përmbajtjet e destinuara për 
grupet e cenueshme, si minoritetet dhe personat me 
aftësi të kufizuara13.

Strategjia rregullatore e ASHМAA për periudhën 2019-
2023 nuk është realizuar deri në fund. Në të, propozohet 
fillimi i aktiviteteve për zhvillimin e strategjisë dhe 

mekanizmave për mbështetjen e mediave në Republikën 
e Maqedonisë së Veriut. ASHMAA ka theksuar se do të 
marrë pjesë aktive në procesin, me kusht që Qeveria e 
RMV-së të mundësojë përfshirjen e rregullatorit në këtë 
proces, ku pikënisja duhet të jetë Rekomandimi CM/
Rec(2018)1 i Këshillit të Evropës, me të cilin u rekomandoi 
shteteve anëtare të zhvillojnë strategji dhe mekanizma 
për të mbështetur mediat profesionale të lajmeve dhe 
gazetarinë investigative cilësore. Në të njëjtin dokument, 
propozohen masa për stimulimin e shërbimeve të 
specializuara programore televizive, siç është ulja e 
kompensimit për lejen14.

Në analizën komparative të Institutit Maqedonas për 
Media (IMM) “Mekanizmat për subvencionimin e mediave 
dhe gazetarisë në Maqedoni dhe vendet evropiane”, thuhet 
se në Maqedoninë e Veriut gjithnjë e më shpesh dëgjohen 
opinionet për nevojën për subvencione për mediat. Mediat 
e shkruara, përmes Asociacionit të Mediave të Shkruara, 
marrin mbështetje direkte buxhetore për të mbuluar 
një pjesë të shpenzimeve të tyre operative. Ndërkaq, 
problemet janë ende të pranishme tek mediat lokale dhe 
rajonale. Megjithatë, analiza rekomandon të respektohen 
rekomandimet e Këshillit të Evropës, sipas të cilave këtë 
detyrë duhet ta trajtojë një organ që është funksional, 
operativ autonom dhe transparent dhe që funksionon 
jashtë autoriteteve në nivel kombëtar dhe lokal. Është 
propozuar që organi të jetë pjesë e rregullatorit të medias 
si një fond për financimin e kulturës audiovizive, ose si një 
organ vetanak dhe i pavarur siç është Fondi për Gazetari 
në Holandë.15

14  Strategjia rregullatore për zhvillimin e aktivitetit audio dhe audiovizual për periudhën 2019-2023 (2023), ASHMAA, e gjeni në: https://shorturl.at/cgs12
15  Instituti i Mediumeve të Maqedonisë (IMM), „ Mekanizmat për subvencionimin e mediave dhe gazetarisë në Maqedoni dhe vendet evropiane”, 2018, e gjeni në (2023):
16  Shoqata e qytetarëve “Media Plus” (2023), “Dhe ndërgjegjësimi lokal është një test për BE-në”, 2020, i gjeni në: https://fosm.mk/wp-content/uploads/2020/06/

sostojbata-so-lokalnata-i-regionalnata-informiaranost-analiza.pdf
17  Ibid

Në një studim të Shoqatës së Qytetarëve “Media 
Plus”, me titull “Edhe ndërgjegjësimi lokal është një test 
për BE-në” dhe i publikuar në vitin 2020, thuhet se të 
ardhurat e TV rajonale dhe lokale në periudhën e kaluar, 
kanë ardhur kryesisht nga komunat dhe ndërmarrjet 
publike. Në periudhën pas vitit 2009, kishte të ardhura 
të konsiderueshme nga reklamat qeveritare, por vitet 
e fundit, me ndalimin e reklamave nga qeveria dhe 
institucionet lokale, ato të ardhura minimale ishin 
10% dhe ndoshta deri në 50% në disa raste, është i 
ndaluar nga shteti, kështu që financimi bëhet padyshim 
problemi kryesor i mediave rajonale16. Sipas raportit, 
televizionet rajonale dhe lokale nuk kanë investuar në 
kushtet e tyre të punës që nga viti 2000, kur mundën 
të blinin pajisje për studio, harduerë, softuerë etj. Të 
anketuarit në këtë studim, pohojnë se arsyeja qëndron 
në fuqinë e dobët financiare të televizioneve pasi ato 
kanë aftësinë të mbulojnë vetëm amortizimin aktual, por 
jo edhe të bëjnë investime të reja. Donacionet e huaja 
në formë të teknikës, të cilat dikur ishin të aksesushme 
për televizionet, nuk po ndodhin edhe viteve të fundit. 
Pronarët janë të vetëdijshëm se fuqia mediatike është 
reduktuar shumë, sepse kanë konkurrencë informacioni 
nga mediat kombëtare, rrjetet sociale, mediat e reja, 
stacionet radiofonike, portalet e vogla të internetit, gjë 
që praktikisht çon deri në guerilë.17

Situata e keqe financiare e mediave vendase 
konstatohet edhe në raportin e Qendrës për Zhvillimin 
e Mediavre, e titulluar si “Si deri tek informimi cilësor 
lokal në të ardhmen dixhitale” botuar në vitin 2020. 
Aty nënvizohet se duke pasur parasysh treguesit 

ekonomikë dhe rezultatet financiare të cilat i paraqesin 
transmetuesit televizivë, krahasuar me kostot gjithnjë e 
më të larta të prodhimit të një programi cilësor televiziv, 
është padyshim e vështirë të imagjinohet se televizionet 
aktuale lokale dhe rajonale do të arrijnë të mbijetojnë 
vetëm nga të ardhurat nga shitja e hapësirave reklamuese, 
qoftë edhe në afat të shkurtër.18

18  Qendra në mediume (2023), “Si deri në informacionin cilësor lokal në të ardhmen dixhitale “, 2020, e gjeni në: http://mdc.org.mk/wp-content/uploads/2020/07/Kako-
do-kvalitetno-lokalno-informiranje-vo-digitalnata-idnina.pdf

3. METODOLOGJIA

19  Pronësia e mediave, ASHMAA, 2022, e gjeni në (2023): https://avmu.mk/wp-content/uploads/2022/06/1.-Сопственоста-на-медиумите-во-2022-година.pdf
20  Mediat profesionale online, KEMM, e gjeni në (2023): https://promedia.mk/

Për përgatitjen e këtij raporti janë përdorur metoda 
kualitative dhe kuantitative.

Tri fokus grupe me nga 6 pjesëmarrës u realizuan në 
mënyrë të njëpasnjëshme në tre rajonet që ishin objektiv 
i hulumtimit: Rajoni i Shkupit, Pollogut dhe Jugperëndim, 
duke përfshirë komunat Gostivar, Tetovë, Shuto Orizarë, 
Kërçovë, Strugë dhe Ohër.

Sipas të dhënave të ASHMAA, në Gostivar funksionojnë 
dy televizione (TV Due dhe TV Globi) dhe tri radio (radio 
Kometa, radio Pro FM dhe radio Ballkan); në Tetovë 
ekzistojnë tri televizione rajonale (TV Koha, TV Topestrada 
dhe TV K&M), dy radio (radio Red dhe radio Plus Forte); në 
Kumanovë ekzistojnë tre televizione (TV Channel Festa, 
TV Plus dhe TV News) dhe dy radio (radio BUM dhe radio 
Jehona FM); vetëm një televizion (TV B1) është i regjistruar 
në Shuto Orizarë; në Dibër ka një televizion (Dibra TV); 
në Kërçovë funksionojnë tre televizione (TV Pollogu, 
TV Uskana Media dhe TV Gurra) dhe katër radio (radio 
Aleksandar Makedonski, radio Uskana Plus, radio Madison 
dhe radio Accord); një televizion (TV Kaltrina) dhe dy radio 
(radio Play dhe radio Rrapi) janë të regjistruara në Strugë; 
dhe në Ohër funskionojnë një televizion (TV M) dhe tre 
radio (Radio Universitare, Radio Lion dhe Radio Super).19 
Sa i përket portaleve, ende nuk ka një listë me numrin e 
saktë të këtij lloji të mediave të reja që operojnë në nivel 
komunal. Megjithatë, në secilën nga komunat ka portale 
që janë pjesë e listës së mediave online të Këshillit të 
Etikës në Media të Maqedonisë (KEMM), që është tregues 
se respektohen normat profesionale dhe etike.20

Ndryshe, dëshirë dhe vullnet për të marrë pjesë në 
anketat që janë realizuar në fokus grupet, kanë shprehur  
Televizioni Globi, TV Due dhe portali Flaka nga Gostivari; u 
përfshinë Televizioni Koha, Radio Red, portalet Tetovasot 
dhe Tetova1 nga Tetova, si dhe organizatat joqeveritare 
Loja dhe Multikultura; nga Shuto Orizara kishte 
pjesëmarrës nga dy organizata mediatike joqeveritare; 
u përfshi Televizioni Uskana dhe portali Xixa Press nga 
Kërçova, ndërsa nga Struga u përfshinë portalet Vox 
Struga dhe Struga Lajm, si dhe organizata joqeveritare 
Struga.

Struktura e pjesëmarrësve përbëhej nga gazetarë, 
redaktorë, pronarë dhe përfaqësues të organizatave 
joqeveritare me seli në rajonet e përmendura. Biseda 
në kuadër të grupeve përbëhej nga një set pyetjesh, të 
grupuara në tri tema: vlerësimi i zhvillimit dhe gjendjes 
aktuale të mediave lokale, problemet dhe sfidat konkrete 
dhe zgjidhjet e mundshme për zhvillim të qëndrueshëm.  

Përveç të dhënave cilësore, është bërë një anketë me 
14 pjesëmarrës për mbledhjen e të dhënave kuantitative. 
Anketa përbëhej nga gjithsej 14 pyetje të mbyllura, 
përmes të cilave të anketuarve iu kërkua të vlerësonin 
situatën e përgjithshme të mediave lokale, rolin e tyre 
në ofrimin e informacionit për temat lokale, të drejtat 
e punës dhe pagat e punonjësve të media, cilësia e 
produkteve mediatike vendase dhe kapacitetit tekniko-
teknologjik të tyre. Këtyre pyetjeve u janë përgjigjur me 
një shkallë lineare, duke përdorur notat nga 1 deri në 5, ku 
numri 1 tregon gjendjen më të keqe dhe numri 5 gjendjen

 më të mirë. Dy pyetjet e fundit i referohen vlerësimeve 
të të anketuarve për qëndrueshmërinë financiare të 
mediave lokale dhe zgjidhjet e mundshme të sfidave 
financiare nëpërmjet krijimit të një fondi shtetëror ose 
përdorimit të fondeve të huaja, për të cilat u ofruan 
përgjigje të gatshme.

Rezultatet e marra nga fokus grupet dhe anketa, ishin 
bazë për realizimin e katër intervistave të strukturuara, 
me nga një përfaqësues nga Këshilli për Etikë në Media 
të Maqedonisë (KEMM), nga Shoqata e Gazetarëve 
të Maqedonisë (SHGM), nga Agjencia për Shërbime 
Mediatike Audio dhe Audiovizuale (ASHMAA), si dhe një 
intervistë me një përfaqësues nga Sindikata e Pavarur e 
Gazetarëve dhe Punëtorëve të Medias (SPGPM).

Rezultatet e marra nga kombinimi i metodave të 
sipërpërmendura u strukturuan dhe u analizuan në 
kontekstin e kushteve aktuale për funksionimin e medias, 
duke marrë parasysh hulumtimet e deritanishme për këtë 
temë. Prandaj, në mënyrë shtesë është përdorur metoda e 
analizës dytësore të hulumtimit të kryer deri më tani. Një 
analizë krahasimore është bërë edhe me vendet e rajonit 
që funksionojnë në rrethana të ngjashme me Republikën 
e Maqedonisë së Veriut.

4. MISIONI DHE GJENDJA AKTUALE

21  Intervistë me Selver Ajdinin, zëvendës drejtor i Agjencisë për Shërbime Audio dhe Audiovizive (АSHMAA), 15 maj, 2023
22  Inttervistë me Sefer Tahirin, ekspert për media dhe përfaqësues i Këshillit për Etikë në Media - Maqedoni (KEMM), 10 maj 2023
23  Intervistë me Selver Ajdinin, zëvendës drejtor i Agjencisë për Shërbime Audio dhe Audiovizive (АSHMAA), 15 maj, 2023

Roli i televizioneve lokale për sigurimin e pluralizmit 
mediatik dhe diversitetit të përmbajtjes mediatike është 
e rëndësisë thelbësore. Sipas përfaqësuesve të Agjencisë 
për Shërbime Mediatike Audio dhe Audiovizuale 
(ASHMAA), kjo ka të bëjë posaçërisht me lidhjen mes tyre 
dhe audiencës së tyre - popullatës së zonave që mbulojnë. 
Në periudhën nga viti 1998, kur u dhanë për herë të parë 
koncesionet për kryerjen e veprimtarisë së transmetimit, 
numri i stacioneve televizive lokale komerciale ishte rreth 
pesëdhjetë. Në vitin 2007 u krye një procedurë, sipas së 
cilës 36 televizione morën leje për të transmetuar në nivel 
lokal. “Televizionet lokale, në fillim të funksionimit të 
tyre, ishin burim informacioni dhe argëtimi në rajonet ku 
transmetohej sinjali i tyre televiziv dhe mund të thuhet me 
siguri se ato u zhvilluan deri në një nivel të lakmueshëm. 
Por me shfaqjen e televizioneve rajonale dhe shtetërore, 
ndikimi dhe shikueshmëria e televizioneve lokale filloi të 
binte”.21

Kjo situatë është konfirmuar nga ekspertët të cilët janë 
intervistuar në kuadër të këtij raporti. “Në tre dekadat e 
fundit të pluralizmit, mediat lokale kanë pasur një zhvillim 
historik të ndjekur me batica dhe zbatica. Në vitet ‘90 u 
hapën një numër i madh stacionesh radiotelevizive në 
qytetet e vendit. Por zhvillimi i tyre shënoi një rënie të 
madhe pas vitit 2000, kur interneti filloi të zhvillohej me 
shpejtësi të madhe. Nga ana tjetër, shteti, pra rregullatori, 
ndanë 5 licenca për stacione televizive komerciale 
kombëtare, të cilat realisht i shtypën mediat vendase deri 
në prag të mbijetesës”.22

Ekspertët pohojnë se mediat dhe gazetaria në 
Republikën e Maqedonisë së Veriut po përballen me sfida 
të shumta. Sipas tyre, trendi aktual në hapësirën mediatike 
ende tregon vulnerabilitet të fortë. “Gjatë dekadës së 
fundit gjendja në gazetari ka qenë në nivel kritik nga disa 
aspekte dhe kjo ka ndikuar në përkeqësimin e gjendjes 
së korrespondentëve – gazetarëve nga brendësia e 
shtetit. Me aplikimin e teknologjive informative, pritet 
që kjo situatë të zhvillohet intensivisht drejt trendeve 
të reja në media. Kjo do të thotë se mjedisi dixhital 
do të kontribuojë në ndryshimin e formatit të medias 
dhe shprehive të publikut për zbatimin e tyre. Është e 
rëndësishme që ky proces të mos cenojë qëllimin bazë 
të mediave, për të qenë servis publik – informatorë dhe 
rojtarë të demokracisë në shoqëri – në nivel qendror, por 
edhe në nivel lokal.“23

Pjesëmarrësit në fokus grupe, nga ana tjetër, 
theksojnë se të rinjve të diplomuar për gazetari u mungon 
aspekti i përgatitjes profesionale. Është një konstatim i 
përgjithshëm se mediat lokale po përballen me mungesë 
të resurseve njerëzore dhe financave.

“Ne vazhdimisht kemi konkurse për gazetarë, por është 
problem të gjesh një gazetar”. Ndoshta problemi qëndron te 
universitetet dhe cilësia e profesionistëve që  i prodhojnë. 
Duhet t’i japin më shumë rëndësi punës praktike”, thotë një 
pjesëmarrëse në fokus grup.

Gjithashtu theksohet se pushteti qendrorështë i 
fokusuar në mediat kombëtare dhe shumë pak vëmendje 
u kushton mediave lokale. Nga ana tjetër, komunave u 
ndalohet me ligj të financojnë mediat, ndaj mediat lokale 
janë lënë të gjinden vetë.

Në përgjithësi, pjesëmarrësit në fokus grupe e 
përshkruajnë gjendjen e mediave lokale si jashtëzakonisht 
të vështirë, me një sërë problemesh strukturore. 
Me paraqitjen e internetit dhe mediave të shumta 
online, mediat tradicionale kanë humbur pozicionin 
e tyre. Probleme lindin edhe në lidhje me dhënien 
e informacionit, përkatësisht mostransparencën e 
institucioneve. Pamundësia për të rritur kapacitetet, 
reflektohet drejtpërdrejt në funksionimin normal të 
mediave, në pamundësinë për të ndjekur trendet 
teknologjike, në cilësinë e prodhimit dhe në përgjithësi 
në pozicionin e mediave në një mjedis kaotik sa i përket 
reklamimit.

Ndryshe nga më parë kur kishte më shumë media 
që kishin më shumë punëtorë të angazhuar në media 
dhe ofronin një program më të mirë, ekspertët thonë se 
aktualisht numri i mediave dhe gazetarëve, operatorëve 
dhe punonjësve teknikë ka rënë në mënyrë drastike. 
“Ata po luftojnë kryesisht për bukën e gojës. Numri i 
punonjësve reduktohet në një minimum elementar dhe 
cilësia e ofertës pëson.“24

24  Intervistë me Pero Momirovskin, përfaqësues i Lidhjes së Sindikatave të Gazetarëve të Maqedonisë (LSGM), 14 maj 2023    

5. SFIDAT DHE PROBLEMET KONKRETE 

Konkurrenca jolojale, mungesa e kuadrit profesional, vështirësitë financiare për shkak të të ardhurave të 
pamjaftueshme, mungesa e programeve origjinale, muzikore, dokumentare dhe artistike, të cilat sipas rregullave për 
transmetimin e programeve origjinale duhet të jenë 30% e totalit të programit të transmetuar, janë problemet kryesore 
me të cilat përballen mediat lokale.

Sipas ekspertëve, sfidat janë kryesisht në fushën e sigurimit të mjeteve për funksionim. Ato shpesh i merrnin nga 
autoritetet lokale dhe biznesi lokal, por e gjithë kjo është e pamjaftueshme për zhvillim real. Në të njëjtën kohë, ka edhe 
problem me gjetjen e kuadrove të reja për të gjitha pozitat. Krijimi i personelit të ri për të punuar në stacionet televizive 
lokale është një sfidë shtesë për punën e tyre.

Zhvillime të caktuara në tregun e televizioneve rajonale dhe lokale tregojnë se ka probleme në qëndrueshmërinë 
e subjekteve në këto tregje. Mbulimi teknik i stacioneve televizive lokale të cilat emitohen përmes një rrjeti publik të 
komunikimeve elektronike, shpesh është i kufizuar në qytet ose komunë. Emetuesit individualë mund të transmetojnë 
programin e tyre në pjesë të një komune ose qyteti duke përdorur sisteme të mbyllura kabllovike dhe mund të furnizojnë 
vetëm disa qindra amvisëri.25

25  Intervistë me Selver Ajdinin, zëvendës drejtor i Agjencisë për Shërbime Audio dhe Audiovizuele (АSHMAA), 15 maj, 2023

5.1. INTERNETI – KONKURRENCË OSE PËRPARËSI

Shfaqja e internetit, ose më saktë prania e rrjeteve 
sociale dhe mediave online, shënon një pikë kthese për 
mediat tradicionale edhe në nivel lokal. Krahas avantazhit 
që u mundëson mediave lokale të kenë platformat e tyre 
online dhe të zgjerojnë audiencën e tyre, është problemi 
i konkurrencës jolojale nga portalet e paregjistruara 
që marrin një pjesë të madhe të “kulaçit reklamues”. 
Pjesëmarrësit në fokus grupet theksojnë se në vend që 
këto mjete të shkojnë për mediat që kryejnë të gjitha 
pagesat, që kanë punonjës dhe që janë të regjistruara 
si firma, një pjesë e madhe e parave shkojnë për ato 
që nuk janë të regjistruara, që nuk prodhojnë lajme, e 
prapësepraë ekzistojnë si të barabartë në treg.

Njëri nga pjesëmarrësit thekson se ka një aspekt 
juridik, d.m.th. një rregullim ligjor që ata e respektojnë 
vazhdimisht për sa i përket numrit të punonjësve, i cili për 
mediat lokale është nga 5 deri në 9, nga të cilët dy duhet 
të jenë gazetarë të diplomuar.

– “Mediumi ku unë punoj e ka respektuar gjithmonë këtë, 
e përreth ka media me një ose dy punonjës, edhe pse thonë 
se janë televizione dhe nuk kanë asnjë gazetar të punësuar. 
Pra nuk jemi të barabartë as para institucioneve që na 
thonë si të punojmë”, thotë një pjesëmarrës në një nga 
fokus grupet.

Një tjetër pjesëmarrëse në fokus grup thekson se 
“rrjetet sociale dhe mediat online në përgjithësi u kanë 
krijuar probleme shtesë:

– “Dhe ata përfaqësojnë një media, por kanë një 
punonjës, pa regjistrim, pa firmë, pa zyrë, pa impresum... Kjo 
do të thotë se janë në treg dhe marrin njëlloj mjete si mediat 
tradicionale”.

Në këtë rast, interneti shfaqet më shumë si problem 
për mediat tradicionale lokale sesa si avantazh. 
Pjesëmarrësit në fokus grupet theksojnë mundësitë që 
ofron interneti, por në të njëjtën kohë theksojnë se në 
internet ka edhe shumë media të paverifikuara, pa asnjë 
identitet mediatik, të cilat zënë një pjesë të madhe të 
reklamave, të cilat në shumë raste janë të servirura nga 
politika dhe të “fuqishmit” në nivel lokal..

Një nga pronarët e një stacioni televiziv lokal tregon 
se shfaqja e internetit tani mundëson që 80 për qind e 
reklamave të jenë në rrjetet sociale:

- “Jemi në një situatë shumë të vështirë, sepse jetojmë 
vetëm nga reklamat”.

Pjesëmarrësit në fokus grupe theksojnë se mospasja e 
një ligji për mediat online ka edhe anën e mirë edhe të keqe, 
sepse media online nuk ka mundësi të sigurojë të ardhura, 
ndërkohë që kompanitë nuk reklamojnë në mediat online, 
por në faqet e tyre të internetit. Vlerësohet se duhet bërë 
diçka për të nxitur kompanitë që të reklamohen edhe në 
mediat lokale. Disa përfaqësues të mediave theksojnë se 
duhet gjetur një mënyrë për të inkurajuar kompanitë që 
të reklamojnë në mediat tradicionale, siç janë televizionet 
dhe radiot lokale.

26  Regjistri i mediave profesionale (2023), KЕММ, e gjeni në: https://promedia.mk/
27  Udhëzime për Raportimin Etik në Mediat Online (2023), KЕММ, e gjeni: https://semm.mk/attachments/01-02-2021/Насоки%20за%20етичко%20известување%20

во%20онлајн%20медиумите.pdf
28  Janë miratuar kritere të reja për anëtarësim në Promedia (2023), KЕММ, e gjeni në: https://semm.mk/novosti-5/2015-08-11-15-03-18/vesti-od-semm-1/1034-usvoeni-

novi-kriteriumi-za-chlenstvo-vo-promedia
29  Intervistë me Dragan Sekullovskin, drejtor ekzekutiv i Shoqatës së Gazetarëve të Maqedonisë (SHGM), 13 maj 2023

Në këtë drejtim, theksohet se mediat lokale do të 
duhet t’i shfrytëzojnë më shumë mundësitë që ofron 
interneti.

Në përgjithësi, vlerësohet se interneti ka rritur 
konkurrencën jolojale midis mediave lokale që kanë 
identitet vetanak redaktues, që janë të regjistruara dhe 
paguajnë të gjitha detyrimet ligjore, dhe mediave online 
të paregjistruara që, përmes formave të ndryshme, 
shpesh me ndikim politik, marrin kulaçin më të mëdha 
nga reklamat.

Nga ana tjetër, ekspertët mendojnë se në vend nuk ka 
kushte strikte për themelimin e një mediumi të shkruar 
apo online. Nga nga dhjetori i viti 2019, funksionon 
regjistri i mediave profesionale online, në të cilin në fund 
të vitit 2022 kishte gjithsej 154 anëtarë.26 Gjithashtu, në 
shkurt të vitit 2021, КEMM miratoi edhe udhëzime për 
raportimin etik të mediave online, me të cilat anëtarëve 
të regjistrit, si dhe mediave të tjera online, u jepen 
udhëzime dhe rekomandime më të detajuara për zbatimin 
e Kodit të Gazetarëve gjatë raportimit online.27 Në 
gjysmën e dytë të vitit 2022 u mbajt një takim koordinues 
në organizim të disa mediave profesionale online, në të 
cilin u harmonizuan rregullat e reja për anëtarësim në 
Promedia, Regjistrin e Mediave Profesionale Online.28 
Qëllimi i këtyre rregullave të reja është që në vazhdën 
e direktivave dhe akteve të sapomiratuara për mediat 
të Komisionit Evropian dhe Parlamentit Evropian, të 
vendoset më shumë rend në gazetarinë online nëpërmjet 
një qasjeje vetërregulluese, proces ky të cilin edhe 
Bashkimi Evropian e mbështet dhe pret rezultate më të 
mëdha nga ai.29

 

Interneti, sipas ekspertëve, është një avantazh sepse 
në këtë mënyrë zhvillohet pluralizmi mediatik dhe 
pluralizmi i opinioneve në media, i cili është garanci për 
zhvillimin e lirisë së medias dhe demokracisë. Është një 
avantazh, sipas tyre, sepse roli i shtetit apo i qeverisë 
është inekzistent dhe ky është një faktor domethënës 
në një demokraci të re, të brishtë dhe të pakonsoliduar. 
“Sigurisht që ka probleme dhe abuzime, por mundësia 
për të formuar media pa kufizime, është tregues i një 
shoqërie dhe shteti demokratik.30

ASHMAA gjithashtu beson se interneti duhet parë si 
avantazh nga mediat lokale dhe jo si problem. Arsyeja 
e këtij qëndrimi është fakti se interneti i lejon mediat 
lokale të ofrojnë përmbajtjen e tyre për një audiencë 
më të madhe dhe të arrijnë shikues të rinj. “Këtu mendoj 
veçanërisht për audiencën e re, e cila po shikon përmbajtje 
televizive në mënyrë tradicionale gjithnjë e më rrallë - 
përmes TV, dhe gjithnjë e më shpesh, dhe ndoshta vetëm, 
përmes internetit.31

30  Intervistë me Sefer Tahirin, ekspert për media dhe përfaqësues i Këshillit për Etikë në Media të Maqedonisë (KEMM), 10 maj 2023
31  Intervistë me Seler Ajdinin, zëvendës drejtor i Agjencisë për Shërbime Mediatike Audio dhe Audivizuale (АSHMAA), 15 maj, 2023
32  Përdorimi i teknologjive të informacionit dhe komunikimit në amvisëri dhe tek individët, 2022, ZSHS, e gjeni në (2023):https://www.stat.gov.mk/PrikaziSoopstenie.

aspx?rbrtxt=77  
33  Ligji për shërbime mediatike audio dhe audiovizuele (2023), e gjeni në: https://mioa.gov.mk/sites/default/files/pbl_files/documents/legislation/Zakon%20za%20

audio%20i%20audiovizuelni%20mediumski%20uslugi_konsolidiran_15102015.pdf
34  Intervistë me Selver Ajdinin, zëvendës drejtor i Agjencisë për Shërbime Mediatike Audio dhe Audivizive (ААВМУ), 15 maj, 2023

Ekspertët e intervistuar besojnë se interneti paraqet 
një mundësi për mediat që të tërheqin më shumë 
reklamues, që do të thotë më shumë të ardhura nga 
reklamat, gjë që do të çonte në mundësi më të mëdha për 
zhvillim. Republika e Maqedonisë së Veriut është ndër ato 
vende ku përdorimi i internetit po rritet me ritme shumë 
të shpejta, dhe rritja e numrit të përdoruesve të internetit 
në vend është faktor i rëndësishëm për të kuptuar nivelin 
e ndërgjegjësimit të audiencës përmes mediave online.32

Është e drejta e çdo subjekti që të vendosë nëse do 
të hapë një media tradicionale apo online, por deri më 
tani radiot dhe televizionet online nuk mbuloheshin nga 
Ligji për Shërbimet Mediale Audio dhe Audiovizive.33 
Përfaqësuesit e ASHMAA besojnë se me ndryshimet në 
këtë ligj që duhet të miratohen këtë vit (2023), si radiot 
dhe televizionet online, ashtu edhe shërbimet mediatike 
audiovizive sipas kërkesës do t’i nënshtrohen të njëjtit lloj 
rregullimi si shërbimet tradicionale mediatike, të cilat 
do të sigurojnë kushte të barabarta për funksionimin 
e tyre. “Përderisa nuk ka një model të qëndrueshëm të 
menaxhimit dhe nuk respektohen standardet profesionale 
të gazetarisë, mendoj se nuk është një hap pozitiv.“34

5.2. MEDIAT LOKALE TË ORIENTUARA NË TREG

Shuma e përgjithshme e të hyrave që kanë realizuar televizionet lokale në vitin 2021 ka qenë 39,24 milionë denarë. 
Sipas të dhënave të ASHMAA, 65,24% nga kjo shumë ose 25,6 milionë denarë janë të hyra nga reklamimi i paguar politik. 
Nga gjithsej 15 stacione televizive lokale, për dallim të vitit 2020 në vitin 2021, të hyra më të larta kanë raportuar 12 
televizione lokale, ndërsa tre i kanë zvogëluar të hyrat. Pothuajse 90% e të hyrave janë krijuar nga shitja e kohës së 
reklamimit. Këto të ardhura shënojnë një rritje prej 72,90% krahasuar me vitin 2020, dhe kjo rritje vjen si pasojë e të 
ardhurave dukshëm më të larta që stacionet televizive i kanë realizuar nga reklamimi i paguar politik gjatë zgjedhjeve

lokale. Vetëm nga reklamat komerciale, televizionet kanë 
realizuar 9,35 milionë denarë, përkatësisht 13,90% më 
pak se në vitin paraprak.35

Gjendjet në tregun televiziv lokal janë shumë të 
ngjashme me ato të atij rajonal. Kjo do të thotë se 
televizionet janë ekonomikisht të dobëta, funksionojnë 
si joprofitabil, kanë shikueshmëri të ulët, janë pothuajse 
plotësisht jotërheqës për agjencitë e marketingut dhe 
reklamuesit e mëdhenj, kurse klientët e tyre të rregullt - 
ndërmarrjet lokale, kanë potencial të vogël reklamues. Ata 
nuk kanë burime të mjaftueshme financiare apo kuadër 
të trajnuar siç duhet për të prodhuar përmbajtje cilësore 
që do të kapërcenin pengesat për zhvillim, respektivisht 
do të rrisnin shikueshmërinë dhe rrjedhimisht të ardhurat 
e tyre. “Ka probleme në qëndrueshmërinë e subjekteve në 
këto tregje dhe e përbashkët për të gjithë është gjendja 
e vështirë ekonomike, prandaj shpeshherë nuk mund 
të përballojnë kostot ose mezi nxjerrin ndonjë fitim. 
Si rrjedhojë, vitet e fundit në disa vende evropiane një 
pjesë e madhe e televizioneve vendase kanë pushuar së 
ekzistuari, e fatkeqësisht edhe në vendin tonë shuajnë 
aktivitetin nga 2-3 televizione lokale çdo vit.36

Nisur ajo që u përmend më sipër, si dilemë për 
pjesëmarrësit në fokus grupe u diskutua mundësia të 
krijohet një fond shtetëror për mbështetjen e mediave 
lokale apo të lihren ato të funksionojnë në kushtet e 
tregut.

Disa pjesëmarrës në fokus grupet janë kundër krijimit 
të një fondi të posaçëm për mbështetjen e mediave lokale. 
Krijimi i këtij fondi, sipas tyre, do të ishte një mundësi që 
qeveria të ndikojë në punën e mediave, ndërkohë që ato 
duhet të jenë plotësisht të pavarura dhe t’u shërbejnë 
qytetarëve. Një nga pjesëmarrësit thekson se ideja e 
krijimit të një fondi shtetëror është e papranueshme 
sepse krijon kushte për rritjen e varësisë së mediave. “Më 
e mirë është ideja që mediat të mbijetojnë vetë”. Ata që 

35  Ibid
36  Ibid

do të mbijetojnë, do të mbijetojnë. Le të angazhohen më 
shumë në trajnimin e kuadrove që kanë në televizione, 
sepse me trajnimin vetë punonjësit do t›u sjellin para nga 
fondet ndërkombëtare dhe nga reklamat. Dhe jo vetëm 
që do të mbijetojnë si media, por do të arrijnë edhe 
pavarësi financiare“.

Edhe nga këndvështrimi i shoqërisë civile, vlerësohet 
se mediat lokale duhet të punojnë në ngritjen e 
kapaciteteve, jo vetëm për të aplikuar për fonde të 
ndryshme, por edhe të mos varen nga fondet publike. Pra, 
si zgjidhje shihet investimi në cilësi.

Investimi në kapacitetet teknologjike që mundësojnë 
një prani më të madhe në rrjetet sociale, shihet si një 
mundësi për të rritur volumin e reklamave në mediat 
lokale. Në këtë drejtim, përfaqësuesit e shoqërisë civile 
theksojnë se rrjetet sociale tashmë ofrojnë mundësinë 
për të pasur më shumë reklama.

Pjesëmarrësit në fokus grupet theksuan faktin se 
është shumë e vështirë të vish deri tek reklamat, pasi 
edhe reklamat në mediat lokale diktohen shpesh nga 
politikanët ose nga “të fuqishmit”. U theksuan rastet 
kur, për shkak të politikës redaktuese me qëndrim kritik 
ndaj pushtetit lokal, kompanitë detyroheshin të tërhiqnin 
reklamat nga media të caktuara dhe t’i ridrejtonin ato në 
media të tjera.

- “Problemi është se kompanitë që duan të reklamojnë 
në mediat lokale dhe në nivel kombëtar kalojnë përmes 
rekomandimeve të qeverisë. Konkretisht në Strugë, nëse 
kritikon pushtetin lokal, të sulmojnë pa mëshirë, bëhesh 
armik. E gjejnë atë kompaninë që reklamon dhe i bëjnë 
presion të tërheqë reklamën”, thotë një pjesëmarrës në një 
nga fokus grupet.

Për tejkalimin e kësaj situate, vlerësohet se duhet 
gjetur mënyra për të nxitur kompanitë të reklamojnë në 
mediat lokale. Gjithashtu, rritja e kapaciteteve të mediave 

lokale shihet si funksion i konsolidimit të kapaciteteve 
për përfshirje në tregun e reklamave. Në këtë drejtim 
sugjerohet që mediat të intensifikojnë kontaktet me 
komunitetin e biznesit.

Nga ana tjetër, ekspertët mendojnë se një fond 
shtetëror për mediat lokale mund të jetë zgjidhje, por 
me kusht që ato mjete të mos keqpërdoren për qëllime 
partiake apo të tjera. Ata thonë se tregu në tërësi në 
vend është i vogël, e në nivel lokal ose i parcializuar është 
i pafuqishëm për të mbështetur mediat. Kjo, sipas tyre, 
është rezultat i numrit të vogël të kompanive në nivel 
lokal, por edhe i mungesës së interesimit të tyre për 
marketing mediatik. Natyrisht në mosqëndrueshmërinë e 
tyre ndikon edhe largimi i madh i qytetarëve, gjë që e bën 
ekonominë dhe tregun edhe më të dobët. Megjithatë, ata 
theksojnë nevojën që mediat të punojnë vazhdimisht në 
përmirësimin e gjendjes së punonjësve, pra në rritjen

37  Përgjigje nga intervistat me Sefer Tahirin (SEMM) dhe Dragan Sekulovski (SHGM)

 dhe zhvillimin e tyre profesional. Kjo, sipas tyre, është 
çelësi për arritjen e besimit tek audienca, sidomos tani, 
në epokën dixhitale, kur po shfaqen disa tendenca të 
reja që mund të kërcënojnë gazetarinë dhe aktivitetin 
mediatik. Për këtë arsye, cilësia e mediave dhe oferta 
e përmbajtjeve të tyre është shumë e rëndësishme. Në 
këtë drejtim, gazetarët, ndër ta edhe korrespondentët, 
janë një burim i rëndësishëm të cilit duhet t’i kushtohet 
shumë vëmendje, për të përmirësuar efikasitetin e punës 
së tyre.37

Pyetjeve nga anketa, 78.6% e pjesëmarrësve në fokus 
grupe, ose 11 nga 14, u janë përgjigjur se të ardhurat 
që arrijnë nuk janë të mjaftueshme për funksionim të 
qëndrueshëm. Vetëm 7.1% (1 pjesëmarrës) janë përgjigjur 
se të ardhurat e tyre janë të mjaftueshme, ndërsa 14.3% 
(ose 2) janë përgjigjur se të ardhurat e tyre janë deri diku 
të mjaftueshme. 

Дали приходите што ги остварувате како локални медиуми 
се доволни за да се обезбеди одржливо работење?
A mjaftojnë të ardhurat që i realizoni si media lokale 

të siguroni funksionim të qëndrueshëm? 

78,6%
14,3%

7,1% Po

Jo

Deri diku

5.3.  ROLI I MEDIAVE LOKALE NË KOHËN E GLOBALIZIMIT

38  Analiza e tregut (2023), ASHMAA, e gjeni në: https://avmu.mk/analiza-na-pazar
39  Intervistë me Selver Ajdinin, zëvendësdrejtor i АSHMAA

Sipas të dhënave nga Analizat e tregut të cilat 
ASHMAA i përpunon çdo vit, stacionet televizive lokale 
pjesën më të madhe të shpenzimeve e bëjnë për pagat e 
punonjësve. Nga kjo mund të konstatohet se shumicaën 
e mjeteve i kahëzojnë drejt produksionit të tyre.38 
Megjithatë, ekspertët mendojnë se është e nevojshme 
të organizohen trajnime për rritjen e kapaciteteve të 
gazetarëve dhe kuadrit realizues në stacionet televizive 
lokale, në mënyrë që të rritet cilësia e përmbajtjes së 
prodhuar, si dhe trajnime për zhvillimin e modele të reja 
të biznesit dhe mundësi për burime të reja të të ardhurave 
që ofron mjedisi dixhital. 

“Konsideroj se kanë investuar në zhvillimin tekniko-
teknologjik aq sa është e nevojshme sipas rregullores së 
miratuar nga Këshilli i ASHMAA për kushtet minimale 
teknike, hapësinore, kuadrovike dhe programore për 
dhënien e lejes. Besoj se mundësitë teknike për zhvillim 
nuk paraqesin problem të madh. Tek ta, më shumë 
ndihet mungesa e resurseve njerëzore dhe e kuadrit 
profesional”.39

Të pyetur për të vlerësuar kushtet njerëzore dhe 
teknike, me vlerësimin 1 si më i keqi dhe 5 si më i miri, 
shtatë nga pjesëmarrësit i vlerësuan me 2, pesë prej tyre 
me 3, ndërsa vetëm nga një prej tyre i vlerësuan me 1 ose 4.

 

Si e vlerësoni kapacitetin njerëzor dhe tekniko-teknologjik të medias lokale?

Në kushte të këtilla kuadrovike dhe tekniko-
teknologjike, mund të sublimohet se mediat lokale 
shpesh janë të rreizkuara nga flukset globale të sistemeve 
informatike. Megjithatë, ekspertët konsiderojnë se roli 
i mediave lokale, në një epokë globalizimi, mund të 
jetë pozitiv nëse fokusohet në probleme dhe tema në 
nivel lokal apo në nivel të komuniteteve. Një numër i 
madh i mediave lokale raportojnë për “tema të mëdha” 
dhe shpesh transmetojnë lajme nga ngjarjet botërore. 
Lokalizimi i informacionit mund të kontribuojë në 
ndjekjen e tij nga audienca, e cila do të largohej nga 
rrjetet sociale dhe portalet. Mediat lokale, si dhe rrjeti

40  Përgjigjet nga intervistat me Sefer Tahirin (KЕММ) dhe Dragan Sekullovskin (SHGM)

i korrespondentëve, luajnë një rol të rëndësishëm 
në promovimin e identitetit  kulturor të vendit në 
tërësi, por edhe të rajoneve të tij në veçanti. Ato janë 
gjithashtu të rëndësishme për mbrojtjen dhe ruajtjen 
e gjuhës dhe traditës së komuniteteve lokale, nxitjen 
e dialogut kulturor publik të të gjithë qytetarëve, në 
drejtim të përmirësimit dhe forcimit të marrëdhënieve 
ndërmjet komuniteteve të ndryshme nga vendi dhe 
jashtë tij. Megjithatë, ka shumë pak gjasa që një 
media lokale të mbijetojë nëse nuk është e pranishme 
në rrjetet sociale dhe në kuadër të shpërndarjes së 
informacionit të shpejtë për publikun, si dhe nga aspekti 
komercial në aspektin e reklamimit dhe marketingut.40

5.4. TË ARDHURAT E ULËTA KUNDREJT PRITSHMËRIVE TË LARTA

Të gjithë pjesëmarrësit në fokus grupe theksojnë se 
të ardhurat e mediave lokale janë minimale, ndërsa të 
ardhurat nga reklamat janë në rënie. Gazetarët që morën 
pjesë në fokus grupe theksojnë se pagat e tyre janë 
minimale dhe për këtë arsye s’mund të gjenden gazetarë 
që do të punonin në mediat lokale.

Një pjesëmarrës në fokus grup, i cili udhëheq një radio 
stacion, thekson faktin se mungon një strukturë reale në 
hierarkinë e funksionimit: kryeredaktor, redaktor, gazetar. 
Ky duket të jetë një problem thelbësor për mediat lokale, 
veçanërisht për radion. Vlerësohet se për të pasur mbulim 
më të madh, duhet të ketë më shumë gazetarë.

“Radiot përpiqen të mbijetojnë me financat e tyre, 
por edhe me reklama që ne i gjejmë sa të mundemi për të 
mbuluar pagën minimale për punonjësit. Një problem tjetër 
është pajisja teknike, progresi i teknologjisë e shkakton këtë 
si problem. Interesimi për lajmet lokale ndoshta nuk është aq 
i madh sa është për lajmet e tjera që mbulohen nga mediat 
kryesore. Shikueshmëria është më e ulët në mediat lokale”, 
thekson pjesëmarrësi.

Në tre fokus grupet për të tre rajonet, u konstatua 
se mediat lokale punojnë me shumë vështirësi. Puna e 
gazetarëve lokalë nuk është burimi kryesor, por një punë 
rezervë për të kaluar kohën, por edhe për të siguruar 
diçka plus. Një nga pjesëmarrësit thekson se është shumë 
e vështirë që gazetari të karakterizohet si punë primare, 
po aq problem është edhe të vazhdojë puna si media e 
pavarur. Ai thekson se situata është e mjerueshme dhe 
bëhet fjalë vetëm për mbijetesë.

Situata me mediat lokale në gjuhën rome është edhe 
më e vështirë, ndërsa nga pjesëmarrësit përshkruhet 
me të njëjtat probleme, me mungesë financash, kuadri, 
audience dhe mbështetjeje. Sipas tyre, mediat në gjuhën 
rome vërtet janë në rrezik.

 “Nuk ekziston asnjë radio në gjuhën rome, redaksia në 
gjuhën rome e televizionit publik është e kufizuar, megjithëse 
përpiqet deri diku të mbulohet me informacione. Redaksia 
rome e televizionit kombëtar në një farë mënyre duhet 
të ketë më shumë kohë televizive, duhet të ndahet kohë

 televizive për programin në gjuhën rome që të ketë emisione 
edukative”, thotë një nga pjesëmarrësit.

Gjithashtu, gjuha letrare të ciklën komuniteti nuk 
e kupton fare, shfaqet si pengesë për komunikimin në 
mediat lokale rome në gjuhën e tyre me komunitetin 
rom. Zakonisht ose nevojitet një përkthim në gjuhën 
maqedonase ose duhet të jetë në gjuhën bisedore rome.

Pjesëmarrësit theksojnë se mediat rome duhet ta 
përfaqësojnë çështejn e mungesës së kapaciteteve 

financiare, të përfaqësojnë interesat e tyre në mënyrë që 
të paguhen për punën e tyre. 

“Në këtë mënyrë ata do të mund t’i përpunojnë ueb 
portalet dhe të kenë fitim dhe kur të kenë fitim do të mund 
të investojnë në cilësinë dhe zhvillimin e kapaciteteve”, thotë 
një nga pjesëmarrësit e fokus grupit.

Të pyetur në kuadër të anketës se sa të kënaqur janë 
me cilësinë e produkteve të mediave lokale, shumica janë 
përgjigjur me “deri diku” për lajmet, emisionet, intervistat 
dhe reportazhet, ndërsa janë përgjigjur me “aspak” për 
storiet investigative.

Pjesëmarrësit në fokus grup theksojnë se krahas mbështetjes financiare duhet të ofrohen edhe trajnime për ngritjen 
e kapaciteteve. Ata theksojnë se ekziston kuadër rom i gazetarëve të diplomuar, por nuk janë mjaftueshëm të përfshirë 
në media, sepse nuk janë të vetëqëndrueshëm, nuk kanë sponsorizim.

Vlerësohet se një nga arsyet e mungesës së resurseve njerëzore është mungesa e pagave të mira në këtë profesion. 
Megjithatë, punonjësit në mediat lokale theksojnë se janë relativisht të kënaqur me pagën. Sipas tyre, sado që të jetë 
paga, gazetari patjetër të zhvillojë betejë me tendencat e varësisë politike që mund ta zhvillojnë mediat. Betejë kundër 
atyre që kanë fuqi për shkak të gjendjes së tyre financiare.

Sa jeni të kënaqur me kulaitetin e produkteve të mediave lokale? 

0

5

10

Emisionet Intervistat Reportazhet HulumtimetLajmet

Aspak Deri diku Shumë

“Dhe kjo nuk ka të bëjë vetëm me politikën. Ka grupe të 
ndryshme interesi që mund të duan të mbajnë peng median”, 
tha një nga pjesëmarrësit në fokus grup.

Vlerësimet për pagat janë të ndara. Disa nga 
pjesëmarrësit në fokus grupe theksojnë se profesioni i 
gazetarit nuk paguhet sa duhet:

“Gazetarët duhet të kenë stazh të beneficuar, sigurim 
special, sepse ky profesion është i ndjeshëm dhe ka rreziqet 
e veta. Dhe kjo duhet të rregullohet përmes sindikatave. 
Pagesat nuk janë në nivelin e duhur, kështu që ne nuk mund 
të gjejmë kuadër për të punuar”.

Nga vlerësimet në fokus grupet rezulton se mediat 
janë të detyruara të zvogëlojnë numrin e gazetarëve për 
shkak se nuk kanë financa për të siguruar rroga, ndërkaq 
dhe ata që i kanë marrin paga minimale.

Financat janë një problem i madh për mediat dhe 
korrespondentët lokalë. Kompensimet mujore apo 
honoraret për tekst apo artikull të publikuar, sipas 
ekspertëve, nuk mund të mbulojnë shpenzimet bazë të 
jetesës. “Sfidat e gazetarëve në nivel lokal janë të mëdha 
dhe ne duhet të punojmë në drejti mtë mbështetjes së 
tyre. Sfida më e madhe është gjendja financiare dhe 
mbijetesa e njerëzve për të cilët gazetaria është profesioni 
i tyre i vetëm”.41

Reduktimi i rrjetit korrespondent të radiodifuzerit 
publik, por edhe i televizioneve kombëtare, e në disa 
media madje është shfuqizuar plotësisht, shihet si 
indikator i situatës me gazetarët lokalë.

Përveç faktit që të ardhurat e korrespondentëve janë 
nën mesataren e vendit, problem i madh për gazetarët 

41  Intervistë me Dragan Sekullovskin, SHGM
42 Ibid 
43  Intervistë me Pero Momiroskin, përfaqësues i Lidhjes së Sindikatave të Gazetarëve të Maqedonisë (LSGM), 14 maj

është edhe fakti që ata nuk kanë sigurim shëndetësor dhe 
nuk kanë periudhë vjetërsie në punë. Kjo situatë krijon 
një ndjenjë pasigurie për të ardhmen dhe kontribuon 
në rritjen e numrit të gazetarëve që vendosin të mos 
angazhohen në profesionin e tyre dhe të mos punojnë në 
aktivitete të tjera përveç gazetarisë.42

Organizatat sindikale të gazetarëve thonë se është e 
pamundur të flitet për pavarësi në një kohë kur punonjësit 
e medias luftojnë për të siguruar të ardhurat minimale 
personale, të cilat pronarët nuk mund t’i sigurojnë. Kjo 
është arsyeja pse ata thonë se ka një cilësi gjithnjë e më 
të dobët të përmbajtjes gazetareske, gjithnjë e më pak 
histori investigative dhe gazetari reale dhe gjithnjë e më 
shumë tekste copy-paste. “Pagat e gazetarëve vendas 
janë shumë më të ulëta se ato të gazetarëve që kryejnë të 
njëjtat detyra në kryeqytet dhe për këtë arsye ata shpesh 
janë në situatën e punës në një media të dytë apo kryerjes 
së detyrave në aktivitete të tjera të palidhura. Pagat që 
janë pak mbi minimumin në nivel shtetëror ose tarifat 
prej 10-12 mijë denarë nuk do të mund të kontribuojnë 
në ushtrimin cilësor të profesionit të gazetarit. Shumica 
e gazetarëve do të pranonin menjëherë ndryshimin e 
profesionit për përmirësim të pjesshëm apo plotësimin e 
nevojave financiare”.43

Problemi me pagat e ulëta është theksuar në përgjigjet 
e anketës. Rezultatet tregojnë se punëtorët e medias 
janë më të pakënaqurit sa i përket lartësisë së pagës 
dhe kushteve të punës, ndërsa janë mjaft të kënaqur 
me shfrytëzimin e pushimeve vjetore dhe avancimin 
profesional.

Për shkak të kushteve të lartpërmendura, vlerësohet 
se është e vështirë të arrihet profesionalizmi në 
gazetari në mjedise më të vogla dhe në mediat lokale. 
Ato karakterizohen nga varësia e tepruar nga qendrat 
financiare, të cilat në shumë raste janë struktura politike. 
Veç kësaj, sektori i biznesit karakterizohet nga mungesa e 
ndjenjës së lirisë së medias dhe profesionalizmit, kështu 
që me nënshkrimin e një kontrate reklamuese punonjësit 
e medias konsiderohen “të tyre”.44

44  Ibid

Ekspertët e intervistuar vlerësojnë se statusi i 
gazetarëve vendas është shumë i keq, pagat janë të ulëta, 
nuk respektohen marrëdhëniet e punës të rregulluara 
me ligj, ditët kur puna është me pushime nuk paguhen, 
kompensimi për punën të dielave është minimal, ditët 
e pushimeve, megjithëse të përcaktuara. me ligj, nuk 
respektohen. Problemi më i madh, sipas tyre, është 
mungesa e personelit, pra fakti që në radio dhe televizion 
punojnë vetëm 5 apo 10 veta, zakonisht është biznes 
familjar, ku shumica e të punësuarve nuk janë gazetarë.

Sa jeni të kënaqur me kushtet e punës dhe respektimin e të drejtave të 
punëtorit në median ku punoni?

Kushtet gjatë punës Pushime vjetore Avancimi në punëPaga

5.5. INFORMIMI PËR TEMAT LOKALE DHE 
(JO)TRANSPARENCA E INSTITUCIONEVE

 Realizimi i misionit informativ të mediave lokale varet 
nga shumë faktorë, por mbi të gjitha si problem shfaqet 
mungesa e kapaciteteve për një mbulim më të gjerë 
dhe më të mirë. Gjithashtu, mungesa e transparencës 
së shumë institucioneve lokale e vështirëson ofrimin 
e informacionit cilësor nga mediat lokale. Këtë fakt të 
mostransparencës së institucioneve, të cilat janë të 
shumta, e kanë theksuar edhe përfaqësuesit e mediave. 
Kjo mungesë transparence vihet re në të tre rajonet, pra 
në të 8 komunat që janë përfshirë në këtë raport.

Sipas vlerësimeve të përfaqësuesve të organizatave 
joqeveritare, mediat duhet të punojnë në ngritjen e 
kapaciteteve, jo vetëm që të konkurrojnë për mjete të 
ndryshme, por edhe të mos varen nga mjetet publike, e 
për këtë nevojitet investim në kualitet.

Nga këndvështrimi i një pjese të shoqërisë civile, 
mediat lokale përmbushin pritshmëritë e publikut, por 
gjithsesi duhet investuar në ngritjen e kapaciteteve 
në mënyrë që ata të aplikojnë në fonde të ndryshme. 
Gjithashtu, të investojnë në teknologji, sepse rrjetet 
sociale tashmë ofrojnë mundësinë për të kapur më shumë 
reklama.

Përfaqësuesit e shoqërisë civile theksojnë gjithashtu 
se mediat lokale duhet të zgjerojnë mbulimin dhe të 
prodhojnë më shumë përmbajtje nga zhanre të ndryshme 
gazetareske që fokusohen në shembuj pozitivë në shoqëri.

Një nga pjesëmarrësit në fokus grup thekson:

“Problem i madh është dhënia e informacionit, le të 
flasim hapur, ne e dimë se sa portale financon një ministri, 
ose qeveria, ose partitë opozitare dhe ato qeveritare.”

Vlerësohet se kjo krijon pabarazi në dhënien e 
informacionit. Një gazetar që është i afërt me një ministër

ose një parti, ka akses në informacione më ekskluzive sesa 
mediat që konsideroehn tradicionale.

“Ekziston një numër i madh institucionesh shtetërore 
për të cilat nuk e dimë nëse kanë zyra dhe nuk janë të 
disponueshme për informacione. Vetëm në Tetovë janë rreth 
20 institucione ku mediat nuk kanë qasje”, nënvizoi një nga 
pjesëmarrësit e fokus grupeve.

Vlerësohet se transparenca e institucioneve nuk është 
në nivelin e duhur dhe është e vështirë për t’u informuar, 
janë të pandërgjegjshme, nuk janë të hapura dhe nuk janë 
koherente në informim.

Në rastin e mediave në gjuhën rome, pjesëmarrësit në 
fokus grup e vlerësojnë punën e tyre si solide, por thonë se 
ka vend për përmirësim. Audienca që synojnë këto media 
është shumë më e vogël në krahasim me të tjerat, ku 
konkurrojnë edhe mediat në gjuhën maqedonase, situatë 
që i bën ato të paqëndrueshme në tregun mediatik. Një 
nga pjesëmarrësit në fokus grup theksoi se është edhe 
një problem tjetër shtesë kur bëhet fjalë për mediat në 
gjuhën rome, e ai është numri i vogël i romëve etnikë që 
e kuptojnë dhe mund të komunikojnë në gjuhën letrare 
rome. 

“Në komunën e Shuto Orizarës flitet në dialektin rom, i 
cili nuk është i njëjtë me atë letrar. Shumica e romëve nuk e 
zotërojnë gjuhën letrare, fakt që kontribuon në ngushtimin 
e mëtejshëm të audiencës së cilës i drejtohen këto media. 
Zgjidhja e këtij problemi është edukimi më masiv i romëve 
etnikë, d.m.th. të mësojnë të lexojnë, të shkruajnë dhe të flasin 
në gjuhën letrare rome, si dhe të përkthehen përmbajtjet në 
gjuhën maqedonase, në mënyrë që të zgjerohet audienca e 
synuar, e me këtë edhe të ardhurat”, tha një pjesëmarrëse 
në fokus grupin.

Nga ana tjetër, në mesin e ekspertëve mbizotëron 
mendimi se mediat lokale përmbushin shumë pak 
misionin e tyre për të informuar audiencën e tyre për 
temat dhe ngjarjet lokale.

Përveç jotransparencës, ekspertët theksojnë se 
presionet ndaj gazetarëve lokalë janë gjithnjë e më të 
theksuara. LSGPM, një organizatë që është në kontakt të 
vazhdueshëm me ta, thotë se ato presione janë nga më 
të ndryshmet dhe vijnë nga shumë lokacione. “Sigurisht 
që më të mëdhatë janë nga strukturat politike dhe kur 
kjo është e lidheur me programin politik të paguar 
dhe fushatat në nivel lokal, merr dimensione serioze. 
Favorizimi i mediave gjatë ndarjes së reklamave u tregon 
qartë redaktorëve, gazetarëve dhe pronarëve se si duhet 
të informojnë dhe çdo “ekskursion” zakonisht nënkupton 
ndërprerjen e bashkëpunimit”.45

Si probleme të përbashkëta të gazetarëve-
korrespondentëve llogariten kushtet e këqija për punë, 
moszgjidhja e statusit të korrespondentëve të RTVM-së, 
mosekzistimi i korrespondentëve në qendra të caktuara 
rajonale, presioni nga faktori ekonomik, mungesa e 
qendrave korrespondente dhe zyrave rajonale të SHGM-
së, zvogëlimi i transparencës së institucioneve me të 
cilat përballen gazetarët dhe proaktivitet akoma më i 
madh i shoqatës në qendrat rajonale. “Mediat kombëtare 
raportojnë dukshëm në mënyrë centraliste dhe vështirë

45  Intervistë me Pero Momirovskin, LSGM
46  Intervistë me Dragan Sekullovskin, SHGM 
47  Intervistë me Sefer Tahirin, KEMM 

se mbulojnë tema që kanë rëndësi lokale. Në atë mënyrë, 
publiku nuk ka një pasqyrë të plotë të kushteve dhe 
proceseve sociale në vend. Është pak inkurajuese që disa 
portale të internetit janë të interesuara për të mbuluar 
tema të brendshme dhe të punësojnë korrespondentë, 
ndërkaq kontratat e tyre nuk janë me afat të pacaktuar, por 
angazhohen me honorar. Mediat lokale, edhe pse përballen 
dukshëm me më pak resurse, redaksi të vogla dhe jo rrallë një 
person është edhe gazetar, edhe fotograf dhe operator, sërish 
arrijnë të japin një kontribut të rëndësishëm në gazetari me 
punën e tyre dhe të trajtojnë tema që kanë rëndësi lokale 
dhe kombëtare.”46

Nga ana tjetër, konsiderohet se mediat lokale kanë 
disa përparësi që duhet t’i përdorin në punën dhe 
zhvillimin e tyre. Ato përparësi janë afërsia me ngjarjet 
dhe komunikimi i përditshëm me burimet në terren. 
Ndërsa disavantazhi është ndikimi i burimeve mbi 
politikën redaktuese të mediave lokale, për faktin se në 
rrethe të vogla të gjithë e njohin njëri-tjetrin. “Sfidat janë 
trajtimi i pyetjeve, problemeve dhe temave me karakter 
hulumtues, në radhë të parë rreth punës së autoriteteve 
lokale, dhe nga ana tjetër sfidë është distancimi i këtyre 
mediave nga pushteti komunal dhe funksionimi i pavarur, 
pavarësisht nga fakti që komunat shpesh ndihmojnë 
radiot dhe televizionet lokale, por edhe portalet dhe 
gazetat/revistat.“47

5.6. BASHKËPUNIMI NDËRMJET SHOQËRISË 
CIVILE DHE MEDIAVE LOKALE

Përfaqësuesit e shoqërisë civile të cilët morën pjesë 
në fokus grupe, theksuan se kanë pasur dhe vazhdojnë të 
kenë bashkëpunim të mirë me mediat lokale. Ata i njohin 
problemet me të cilat përballen dhe tregojnë gatishmëri 
për të punuar së bashku për t’i kapërcyer ato. Vlerësimi i 
përgjithshëm është se mediat lokale janë të hapura ndaj 
aktiviteteve të shoqërisë civile. Disa nga organizatat 
joqeveritare kanë pasur projekte të përbashkëta me 
mediat lokale në fushën e literacisë mediatike dhe kanë 
treguar gatishmëri që në të ardhmen të intensifikojnë 
këtë bashkëpunim për edukimin mediatik.

Pjesëmarrësit në fokus grupe, të cilët punojnë në 
mediat lokale, thonë se rreth 30 për qind e përmbajtjes së 
edicioneve të lajmeve në primetime përbëhet nga raporte 
për aktivitetet e organizatave joqeveritare. Nga pronarët 
e mediave, pjesëmarrës në fokus grupe, propozohet krijimi 
i një bashkëpunimi të shëndoshë ndërmjet organizatave 
joqeveritare dhe mediave lokale, që do të nënkuptonte 
edhe përfitim financiar për mediat.

Përfaqësuesit e organizatave joqeveritare theksojnë 
se mediat lokale i përcjellin ngjarjet e tyre, por jo se kanë 
kompensim për këtë. Ata janë mesatarisht të kënaqur 
me cilësinë e informacionit dhe përmbajtjeve të tjera 
mediatike. Rrjetet sociale dhe portalet që po krijohen 
vazhdimisht kanë tashmë rolin e tyre. Sipas përfaqësuesve 
të organizatave joqeveritare, media të caktuara lokale 
online kanë zënë vend në informim, ndonëse nuk kanë 
pikë kontakti me gazetarinë si profesion, gjë që paraqet 
problem për të krijuar bashkëpunim me to.

Vlerësohet se mediat dhe shoqëria civile kanë një rol 
të rëndësishëm në shoqëri, prandaj theksohet rëndësia e 
bashkëpunimit kur kanë të njëjtat synime.

“Nuk është se nuk ka dëshirë për bashkëpunim mes 
mediave dhe OJQ-ve, por fatkeqësisht edhe shoqëria civile po 
kalon një krizë të caktuar dhe parashtrojnë aplikacione në 
bazë të asaj që kërkojnë donatorët. Përpiqemi t’i përfshijmë 
mediat në thirrjet ku nevojitet partneritet me mediat”, thotë 
një pjesëmarrës në fokus grupe, i cila vepron në sektorin 
joqeveritar.

6. ZGJIDHJET PËR ZHVILLIM 
TË QËNDRUESHËM 

48  Në nenin 102 të Ligjit për ASHMA thuhet: “Organet shtetërore, organet e administratës shtetërore, ndërmarrjet publike, njësitë e vetëqeverisjes lokale, entet dhe 
institucionet publike, si dhe personat juridikë me autorizime publike, nëse në buxhetin vjetor kanë paraparë mjete për informim dhe njoftim të publikut me shërbimet 
apo aktivitetet e tyre, janë të obliguara që ato t’i realizojnë në mënyrë jodiskriminuese, objektive dhe transparente në procedurë të përcaktuar me Ligjin për Prokurim 
Publik.

Në momentin kur tashmë janë evidentuar pengesat 
më të mëdha që përcaktojnë gjendjen e vështirë të 
mediave lokale, pjesëmarrësit në fokus grupe ofruan 
edhe zgjidhje të mundshme për të dalë nga kjo situatë, e 
cila konsiderohet tejet e pafavorshme për mediat lokale. 
Është vërtetuar se nëse dikush në këtë vend informon për 
interesin publik, janë pikërisht televizionet dhe mediat 
lokale në përgjithësi.

Si zgjidhje e mundshme shihet ndryshimi i nenit 102 
në Ligjin për ASHMAA, përmes të cilit pushtetit qendror 
dhe atij lokal nuk i ndalohet reklamimi në mediat lokale.48 
Pronarët e mediave që morën pjesë në fokus grupet, 
besojnë se nuk do të ketë varësi nëse komunat do të 
lejoheshin të paguanin për shërbimet e mediave lokale kur 
bëhet fjalë për projekte me interes të përgjithshëm, siç 
janë fushatat për ndërgjegjësimin e publikut, informimi 
apo aktivitete të tjera të ngjashme.

Të gjithë pjesëmarrësit në fokus grupet theksojnë 
nevojën e rrjetëzimit dhe unifikimit të mediave lokale, për 
të maksimizuar ndikimin e tyre si në pranimin e kërkesave 
të tyre, por edhe në drejtim të tërheqjes së reklamave dhe 
arritjes së zhvillimit të përhershëm dhe të qëndrueshëm.

Krijimi i një fondi për mbështetjen e mediave lokale 
konsiderohet si një mundësi kyçe për funksionimin normal 
dhe të qëndrueshëm të mediave lokale. Gjithashtu, 
vlerësohet se nevojitet një bashkëpunim më i madh 
ndërmjet shoqatave dhe shoqatave të televizioneve lokale 
dhe shoqatave apo organizatave mediatike. Vlerësohet 
se krijimi i fondit do të ishte një faktor inkurajues për 

zhvillimin e mediave lokale, por me kusht që ai të bazohet 
në kritere të qarta objektiviteti dhe meritash. Shpërndarja 
e mjeteve nga ai fond rekomandohet të jetë e drejtë, pa 
u diskriminuar mediat në baza politike, gjeografike apo 
baza të tjera. Bazë për marrjen e mjeteve nga ky fond 
i mundshëm i shtetit rekomandohet të jenë projektet 
konkrete me interes të përgjithshëm, me të cilat do të 
konkurronin mediat lokale.

Theksohet se me fondin dhe subvencionet që duhet 
t’u jepen mediave lokale, duhet të ruhet liria redaktuese 
e secilit medium. Të minimizohet ose plotësisht të 
mënjanohet ndërhyrja e shtetit dhe qendrave të tjera të 
pushtetit politik dhe ekonomik. Duke pasur mjete, vetë 
mediat do të përpiqen për cilësi më të lartë. Ndër të tjera 
theksohet se fondi mediatik nuk duhet të keqkuptohet, 
sepse ato para janë të qytetarëve dhe mediat janë në 
shërbim të informimit të qytetarëve.

Gjithashtu, gjetja e një forme subvencioni që nuk do 
të jetë e drejtpërdrejtë nga qeveria, por nga organizata që 
përfitojnë nga mediat lokale, si AKE dhe ASHMAA, është 
një zgjidhje potenciale për shumë probleme.

Ndër propozimet për zgjidhje të qëndrueshme në 
funksionimin e mediave lokale, mund të veçohet motivimi 
i kompanive nëpërmjet odave ekonomike të reklamohen 
në mediat lokale, t›i promovojnë dhe t’i mbështetin ato.

Bashkëpunimi dhe rrjetëzimi shihet si një mundësi 
e mirë që mediat dhe organizatat joqeveritare të jenë 
inovative në aplikimin për projekte të përbashkëta në 
fondet që tashmë janë rritur ndjeshëm në rajon.

Rekomandimi për gazetarët romë është që të 
iniciojnë ndonjëfarë forme të bashkimit, të krijohet një 
shoqatë që do të artikulonte specifikat e problemeve me 
të cilat përballen gazetarët dhe mediat lokale në gjuhën 
rome. Një tjetër rekomandim është sigurimi i kuotave për 
gazetarët romë në trajnime të organizuara nga organizata 
profesionale vendase dhe të huaja. Kjo do të ndikonte 
shumë në përmirësimin e situatës aktuale, veçanërisht 
nëse në ato trajnime sigurohet një përfshirje më e madhe 
e gazetarëve të rinj apo atyre që janë në fillim të karrierës 
së tyre. Një rekomandim për shtetin është të mundësojë 
grante për mediat rome për të zhvilluar kapacitetet e 
tyre. Kjo do të përmirësonte mjedisin multietnik në vend.

Gjithashtu, pjesëmarrësit në fokus grup e shohin 
vendosjen e një pozicioni të veçantë për minoritetet si 

një zgjidhje për përmirësimin e situatës në mediat rome 
kur hartohet një plan veprimi apo strategji për aktivitetin 
mediatik. Një zgjidhje shtesë do të ishin trajnimet për 
rritjen e fondit. Mediat mund të kontaktojnë edhe 
komunitetin e biznesit, që të bëhen sponsorizime, 
reklama dhe gjithsesi trajnime për kuadër të ri sepse 
komuniteti rom momentalisht ka, por ata nuk janë në 
numër të mjaftueshëm.

Anketa anonime e kryer me pjesëmarrësit në fokus 
grupet tregon se shumica e pjesëmarrësve preferojnë 
fondet e huaja si ndihmë për mediat loakale, pastaj 
subvencionet shtetërore dhe në fund zgjedhin trajnimin 
e punonjësve mediatikë.  

Për një zhvillim më të qëndrueshëm të mediave lokale, nevojitet:

Subvencione nga shteti 8 (57,1%)

8 (57,1%)

13 (92,9%)

7 (50%)

0 (0%)

Fonde ndërkombëtare

Ndryshime ligjore për nxitjen e  
reklamimit nga sektori privat

Trajnim të stafit gazetaresk, 
tejknik dhe menaxhues

Tjetër

Ekspertët kanë ide të ndryshme se si të përmirësohet 
situata me informimin lokal dhe si të forcohen 
kapacitetet e mediave lokale. Një prej tyre është modeli 
i subvencionimit të mediave lokale, ku ulja e shumës 
financiare të licencës së punës me 50% do të ishte hapi i 
parë drejt sigurimit të mbijetesës dhe krijimit të bazës për 
zhvillim të qëndrueshëm. Më pas, propozohet që shteti 
të sigurojë një kuadër rregullator që do të mundësojë 
zhvillimin e këtij segmenti të industrisë televizive, të 
shqyrtojë mundësinë e pagesës së tarifës së licencës në 
disa këste, si dhe të shqyrtojë krijimin e një fondi për të 
nxitur prodhimin e veprave audiovizive.49

49  Përgjigjet nga intervistat me Sefer Tahirin (KEMM) dhe Selver Ajdinin (ASHMAA) 
50  Intervistë me Pero Momirovskin, LSGM
51  Intervsitë me Dragan Sekullovskin, SHGM

Ekspertët janë unanim në vlerësimin e tyre se krijimi 
i një fondi apo ndihme shtetërore do të ishte një hap i 
duhur drejt përmirësimit të situatës me mediat lokale. 
LSGM-ja, si dhe gazetarët që ishin pjesë e fokus grupeve, 
theksuan se mjete nga fondi shtetëror, apo nga fondet 
ndërkombëtare, duhet të dedikohen rreptësisht dhe 
ekskluzivisht për gazetarët dhe punonjësit mediatik, të 
cilët do të ishin pjesë e atyre projekteve konkrete ose 
aktivë në krijimin e programeve, lajmeve, blloqeve të 
informacionit dhe përmbajtjeve me karakter publik. Fondi 
shtetëror rekomandohet të funksionojë sipas rregullave 
strikte dhe kritereve të qarta, kurse ato të bazohen në 
elementin social-ekonomik.50

Themelimi i fondit për produkte mediatike është 
zgjidhje ligjore në të cilën do të punojë Shoqata e 
Gazetarëve të Maqedonisë (SHGM) në periudhën 
e ardhshme, me qëllim të ngritjes së cilësisë së të 
gjitha mediave. Kjo do të thotë se gazetarët, grupet e 
gazetarëve, operatorët apo fotoreporterët, madje edhe 
vetë mediat do të mund të aplikojnë për të marrë të holla 
për krijimin e përmbajtjes cilësore.51

 ® Të përshpejtohet procedura për krijimin e një fondi 
shtetëror për mbështetjen e mediave lokale për 
funksionimin normal dhe të qëndrueshëm të tyre. 
Krijimi i fondit do të ishte një faktor inkurajues 
për zhvillimin e mediave lokale, por me kusht që 
ai të bazohet në kritere të qarta objektiviteti dhe 
meritash. Shpërndarja e mjeteve nga ai fond duhet 
të jetë e drejtë, pa u diskriminuar mediat mbi baza 
politike, gjeografike apo ndonjë bazë tjetër. Baza për 
marrjen e mjeteve nga ky fond i mundshëm i shtetit 
duhet të jenë projektet konkrete me interes të 
përgjithshëm, me të cilat do të konkurronin mediat 
lokale.

 ® Përveç funksionimit normal të mediave lokale, mjetet 
nga fondi shtetëror apo nga fondet ndërkombëtare 
të dedikohen gjithashtu për gazetarët dhe 
punonjësit mediatikë, të cilët do të ishin pjesë e 
atyre projekteve konkrete ose do të ishin aktiv në 
krijimin e programeve, lajmeve, blloqeve informative 
dhe përmbajtjeve me karakter publik.

 ® Të shqyrtohet mundësia e ndryshimit të nenit 102 
të Ligjit për ASHMAA, përmes të cilit autoriteteve 
qendrore dhe lokale do t’u lejohet të reklamojnë në 
mediat lokale. Në të njëjtën kohë, të parashikohen 
masa që do të sanksiononin çdo keqpërdorim 
të mundshëm të mjeteve buxhetore për 
instrumentalizimin e mediave për qëllime partiake 
apo politike.

 ® Të inkurajohet një reformë e konsistente dhe 
koherente në pjesën strukturore të sistemit të 
mediave, në mënyrë që mediat lokale të krijojnë 
identitetin e tyre mediatik sipas rekomandimeve të 
Këshillit të Evropës.

 ® Të inkurajohet rrjetëzimi dhe unifikimi i mediave 
lokale për të maksimizuar ndikimin e tyre në aspektin 
e pranimit të kërkesave të tyre, por edhe në drejtim 
të tërheqjes së reklamave dhe arritjes së zhvillimit të 
përhershëm dhe të qëndrueshëm.

 ® Të inkurajohet bashkëpunimi më i ngushtë ndërmjet 
shoqërisë civile dhe mediave lokale në drejtim të 
ngritjes së kapaciteteve dhe mundësinë e aplikimit 
të përbashkët në fondet ndërkombëtare.

 ® Mediat lokale duhet të investojnë në ngritjen e 
kapaciteteve në mënyrë që të aplikojnë në fonde të 
ndryshme. Gjithashtu, të investojnë në teknologji, 
sepse rrjetet sociale tashmë ofrojnë mundësi për të 
fituar më shumë reklama.

 ® Mediat lokale të zgjerojnë mbulimin dhe të 
prodhojnë më shumë përmbajtje lokale nga zhanre 
të ndryshme gazetareske që fokusohen në shembuj 
pozitivë në shoqëri.

 ® Të gjenden mënyra për të inkurajuar kompanitë 
që të reklamohen në mediat lokale. Të punohet 
më shumë për rritjen e kapaciteteve të mediave 
lokale për përfshirje në tregun e reklamave. Në këtë 
drejtim, mediat duhet të intensifikojnë kontaktet me 
komunitetin e biznesit.

 ® Mediat duhet të punojnë vazhdimisht në 
përmirësimin e gjendjes së punonjësve, pra në 
rritjen dhe zhvillimin profesional të tyre. Kjo është 
kyçe për arritjen e besimit tek publiku, veçanërisht 
në epokën dixhitale, kur po shfaqen disa tendenca 
të reja që mund të rrezikojnë gazetarinë dhe 
aktivitetin mediatik. Cilësia e përmbajtjes është 
shumë e rëndësishme për zhvillimin e përgjithshëm 
të qëndrueshëm të mediave lokale.

 ® Të siguerohen kuota për gazetarët romë në 
trajnime të organizuara nga organizata profesionale 
vendase dhe të huaja. Kjo do të ndikonte shumë në 
përmirësimin e gjendjes aktuale në mesin e mediave 
lokale në gjuhën rome, sidomos nëse në ato trajnime 
sigurohet një përfshirje më e madhe e gazetarëve të 
rinj apo atyre që janë në fillimet e karrierës së tyre. 
Shteti duhet të mundësojë grante për mediat rome 
për të zhvilluar kapacitetet e tyre.

ANEKS 1: 

Pyetësor për shqyrtimin e kënaqësisë dhe realizimit 
të të drejtave të punonjësve të mediavr lokale, vlerësimin 
e kapaciteteve, efikasitetit dhe efektivitetit të mediave 
lokale dhe cilësisë së produkteve mediatike 

85,7%
14,3%

Mashkull Femër Option 3

Gjinia

Çfarë pozicioni keni në median tuaj? 

Pronar 4 (28,6%)

5 (35,7%)

8 (58,1%)

1 (7,1%)

Redaktor

Gazetar

Tjetër punonjës mediatik

Portal (media online)

Televizion Radio

71,4%

71,4%

21,4%

28,6%

Pollog Jugperëndimor Shkup

Lloji i mediave ku jeni i angazhuar Rajoni ku e ka selinë media Juaj

Si e vlerësoni gjendjen aktuale të mediave lokale? 

7 (50%)

3 (21,4%)

0 (0%)

4 (28,6%)

0 (0%)

2

0

4

6

8

Sa jeni të kënaqur me kulaitetin e produkteve të mediave lokale? 

0

5

10

Emisionet Intervistat Reportazhet HulumtimetLajmet

Aspak Deri diku Shumë

Sa mediat lokale e luajnë rolin e tyre në informimin për ngjarjet lokale?

2

0
1 2 3 4 5

4

6

0 (0)%)

1 (7,1)%)

3 (21,4)%)

4 (28,6)%)

6 (42,9)%)

Si e vlerësoni kapacitetin njerëzor dhe tekniko-teknologjik të medias lokale?

0
1 2 3 4 5

2

4

6

8

1 (7,1%)

7 (50%)

5 (35,7%)

1 (7,1%)
0 (0%)

Sa jeni të kënaqur me kushtet e punës dhe respektimin e të drejtave të 
punëtorit në median ku punoni?

Kushtet gjatë punës Pushime vjetore Avancimi në punëPaga

A mjaftojnë të ardhurat që i realizoni si media lokale 
të siguroni funksionim të qëndrueshëm? 

78,6%
14,3%

7,1% Po

Jo

Deri diku

Për një zhvillim më të qëndrueshëm të mediave lokale, nevojitet:

Subvencione nga shteti 8 (57,1%)

8 (57,1%)

13 (92,9%)

7 (50%)

0 (0%)

Fonde ndërkombëtare

Ndryshime ligjore për nxitjen e  
reklamimit nga sektori privat

Trajnim të stafit gazetaresk, 
tejknik dhe menaxhues

Tjetër


